
بۆچی كچان ئامادە نین لە 
شوێنە گەشتیارییەكان كاربكەن؟

وێڕای هەبوونی دوو بەشی تایبەت 
لە  گەشتیاری  و  گەشتوگوزار  بە 
كە  هەولێر  تەكنیكی  پەیمانگەی 
لەم  ك��چ  قوتابی  س���ەدان  س��اڵان��ە 
بوارە ئامادە دەكات، بەڵام كچانی 
دەرچووی ئەم دوو بەشە زۆربەیان 
شوێنە  و  هۆتێل  لە  نین  ئامادە 
گەشتیارییەكان كاربكەن، سەرۆكی 
بەشی كارگێڕی دەزگاكانی گەشتیاری 
لە پەیمانگەی تەكنیكی هەولێریش 
هۆكارەكەی بۆ تێڕوانینی كۆمەڵگە 
و  دایك  بۆ  پێیوایە  دەگەڕێنێتەوەو 
باوك ئاسان نییە كچەكەیان دوای 
كاربكات.  هۆتێلێك  لە  دەرچوونی 
ئەوەش دەخاتەڕوو كە 354 قوتابی 

بەشەكە كچن.

لە تانەكانی كۆمەڵگە دەترسن
فەوزیە سەلیم، قوتابی بەش������ی كارگێڕی دەزگاكانی گەشتیاری 
لە پەیمانگەی تەكنیكی هەولێرەو نایش������ارێتەوە لەسەرەتادا بەهۆی 
كەمی نمرەكانیەوە بۆ ئەو بەشە هاتووە، وتیشی »ئێستا تا ئاستێك 
ش������ارەزاییم پەیدا كردووەو لەهاتنیش������م بۆ ئەو بەشە پەشیمان نیم، 
هەرچەن������دە نازانم تاچەند دەتوانم رووبەڕووی كۆمەڵگە و تانەكانی 
ببمەوە بۆ ئەوەی دوای دەرچوونم لەشوێنە گەشتیارییەكان خزمەت 

بكەم«. 
كۆمەڵگە بە چاوی سووك سەیری ئافرەتانی ناو هۆتێلەكان 

دەكات
كاترین فازل، قوتابی قۆناغی دووەمی بەشی رابەری گەشتیارییەو 
س������ەبارەت بە هەم������ان پرس دەڵێت »لەبەر ئ������ەوەی بە حەزی خۆم 
نەهاتووم و نمرەكانم منیان بۆ ئێرە هێناوە، هیچ لەم بەش������ە مورتاح 
نیم، خۆم حەزم لە بەشی ئینگلیزی بوو، گەر بڕوانامەش وەربگرم، 
پێموانییە بتوانم لەو بوارەدا كاربكەم، كۆمەڵگە بە چاوی س������ووك 
سەیری ئافرەتانی ناو هۆتێلەكان دەكات، بۆیە وانەكانی گەشتیاری 

بەزۆر دەخوێنم و هیچ دڵم پێی خۆش نییە«.
كەسوكاری كچانی قوتابی ڕێگری لەكاركردنیان دەكەن

س������ەرۆكی بەشی كارگێڕی دەزگاكانی گەشتیاری لە پەیمانگەی 
تەكنیكی هەولێر )داود س������لێمان قائیدی(، ئەوە پشت ڕاستدەكاتەوە 
كە ئەو قوتابیانەی دێنە بەشی گەشتوگوزار هیچیان بە ئارەزووی 
خۆیان نایەن، بەتایبەتی كچەكان، وتیش������ی »تێڕوانینی كۆمەڵگە 
وادەكات، بۆ دایك و باوكێك ئاسان نەبێت كچەكەیان دوای دەرچوونی 
ل������ە هۆتێلێك كاربكات، تاكی ئێمە نازانێ گرنگی گەش������توگوزار 
لەرووی ئابووری و كۆمەڵایەت������ی و رامیاری و ژینگەیی چییە، 
تەنان������ەت زۆربەی ئ������ەو قوتابیانەی كە قب������ووڵ مەركەزی بۆمان 
دەنێرێت، مواس������ەفاتی جەستەیی و تەندروس������تییان تەواو نییە، لە 
قۆناغ������ی دووەمیش لەكاتی مەش������قی هاوینە پێویس������تە قوتابیان 
ماوەی������ەك لە هۆتێلەكان راهێنان بك������ەن، ئەوەش گەورەترین گرفتی 
ئێمەیە كە زۆرجار كەس������وكاری بەم������كارە رازی نابن و ڕێگەنادەن 
كچەكانیان بۆ مەشق و ڕاهێنان بە ماوەیەكی كەمیش لە هۆتێلەكان 

كاربكەن«،
354 قوتابی بەشی كارگێڕی دەزگاكانی گەشتیاری لە 

پەیمانگەی تەكنیكی هەولێر كچن
سەرۆكی بەشی كارگێڕی دەزگاكانی گەشتیاری لە پەیمانگەی 
تەكنیكی هەولێر پێش������نیار دەكات، قوتابیانی ئەو بەشە بەتایبەتی 
كچان و كەس������وكاریان ه������ان بدەن بۆ ئەوەی هی������چ ڕێگرییەك بۆ 
كاركردن ل������ە بەردەمیان نەمێنێ، ئەوەش دەخاتەڕوو كە لە قۆناغی 
یەكەم 149 كچ ە لە قۆناغی دووەمیش 205 كچی وتابییان هەیە، 
واتە 354 قوتابی بەش������ی كارگێڕی دەزگاكانی گەش������تیاری لە 
پەیمانگەی تەكنیكی هەولێر كچن، پێشنیاریشی كرد، »لەجیاتی 
50 هەزار دینار، 150 هەزار دینار دەرماڵە بدرێت بەو قوتابیانە«، 
ئەوەش������ی بە رێكارێك بۆ هاندانی زیاتری قوتابیان و كاركردنیان لە 
بواری گەشتوگوزار هەژمار كرد. باسی ئەوەشی كرد كە پێویستە 
لەگەڵ دەس������تەی وەبەرهێنان هەماهەنگیی������ان هەبێت و هەركاتێك 
قوتابی ئەو بەشە دەرچوون، ئەوكات لەسەر هۆتێلە پێنچ ئەستێرەكان 
فەرز بكرێ������ت كە دایانمەزرێنن، گوتیش������ی »هەرچەندە لەلایەنی 
تیۆرییەوە قوتابی ئێمە كێشەی نییە، بەڵام بەهۆی كەموكوڕی لە 
پێداویستییەكانی مەشق و راهێنان شارەزایی تەوای نییەو لەڕووی 

گەورەترین گرفتمان ئەوەیە 
كەسوكاری قوتابیانی 
كچ ڕێگەنادەن بۆ مەشقی 
هاوینە و ڕاهێنان 
كچەكانیان بۆ ماوەیەكی 
كەمیش لە هۆتێلەكان 
كاربكەن

لەسەر ئاستی راگرایەتی 
داوامان كردووە وەرگرتنی 
قوتابیان لەبەشەكانی 
گەشتیاری بە حەز و ویستی 
خودی قوتابی بێت

پێویستە دەرچووانی 
گەشتیاری زمانی ئینگلیزی و 
عەرەبی بەمسۆگەری بزانن، 
چونكە 90%ی گەشتیاران 
عەرەبن، 10% ی بیانین

سەرۆكی بەشی كارگێڕی دەزگاكانی 
گەشتیاری لە پەیمانگەی تەكنیكی 
هەولێر: 

بڕیاردەری بەشی رێبەری گەشتیاری 
لە پەیمانگەی تەكنیكی هەولێر:

خاوەن هۆتێلێك:

گوڵان: كۆمەڵایەتی

تەنانەت كوڕەكانیش������مان شەرم دەكەن لەم ش������وێنانە كاربكەن، من 
پێش������نیاری ئەوە دەكەم كە لەبەشەكانی گەشتوگوزار و گەشتیاری 
قوتابی بە نمرە و بە ئارەزووی خۆی بێتە ئەو دوو بەش������ە، چونكە 
كادیری گەش������تیاری یەكەم ش������ت دەبێت حەزی ئەو كارەی هەبێت 
و زمان بزانێت، س������اڵانە سەدان قوتابی لەم پەیمانگەیە دەردەچن و 
بەڕێوەبەرایەتی گەشتوگوزار پێویستی بە 15 دەرچوو هەیە، ئێستا 
نزیكەی 200 دەرچووی تێدایە، من بەش������بەحاڵی خۆم وەك خاوەن 
هۆتێلێك ئامادە نیم قوتابیان������ی دەرچووی پەیمانگە وەربگرم لای 
خۆم، لەبەر ئەوەی ئەو دەرچووانە حەزی ئیش������كردنیان نییە، زمان 
نازانن، پێویستە دەرچووانی گەشتیاری زمانی ئینگلیزی و عەرەبی 
بەمسۆگەری بزانن، چونكە 90%ی گەشتیاران عەرەبن، 10% ی 
بیانین«. ئەو خاوەن هۆتێلە جەختی لەوەش كردەوە كە »س������ەرەڕای 
ئەو كەموكوڕییانەی هەیانە، لەڕووی كۆمەڵایەتییش������ەوە رێگر و 
بەربەس������ت زۆرن و بەهۆی شەرمە و عەیبە� خێزان و مالباتەكانیان 
ئامادەنین كچیان وەكو ژمێریاریش لە هۆتێلەكان كاربكەن، ئاشكرایە 
بەه������ۆی ئەوەی كە كچان پ������اك و خاوێنت������ر و رێكوپێكترن زیاتر 
س������ەرنجی میوانەكان رادەكێشن، ئەوەش وادەكات میوانی زیاتر ڕوو 

لە هۆتێل و شوێنە گەشتیارییەكان بكەن«.
پێویستە هێنانی ئافرەتی بیانی بۆ بەڕێوەبردنی ناوچە 

گەشتوگوزارییەكان سنووردار بكرێت
حازم عەلی توێژەری كۆمەڵایەتییەو ڕایوایە كەمی و سنوورداربوونی 
ڕێ������ژەی كاركردنی ئافرەت پەیوەندی ب������ەو واقیعە كۆمەڵایەتی و 
كلتووریەوە هەیە كە لە كۆمەڵگەكەماندا هەیە، زۆربەی خێزانەكان 
لە سەختترین بارودۆخە ئابوورییەكانیشیدا ئامادە نین تاكی مێینە 
بنێرنە بازاڕی كاركردنەوە، بەتایبەتی كەرتی گەشتوگوزار، ئەوەش 
پەیوەن������دی بە ناوبانگ������ەی ئەم كەرتەوە هەیە لە كوردس������تاندا كە 
لەبەرچ������اوی خەڵكیدا بۆ كاری ئافرەتان وێنایەكی باش������ی نییە، 
هەروەها بەردەس������ت نەبوونی شوێنە گەش������توگوزارییەكان لەناوچە 
نزیكەكاندا هێن������دەی دیكە كاركردنی ئافرەتی س������نوورداركردووە، 
چونكە خێزانی كورد ئامادە نییە كچی ڕەوانەی شوێنە دوورەكانی 
گەش������توگوزاری بكات، چونك������ە كۆمەڵگەیەك������ی پارێزكارین و 
تەحەمولكردنی ئەم بارودۆخە ئاس������ان نییە«. گوتیشی »پێویستە 
كەرتی گەش������توگوزار دڵنیایی بداتە خێزان و كۆمەڵگەی كوردی 
و ئەو س������تریۆتایپەی ك������ە هەیە نەیهێڵێت، ئەویش بەرەخس������اندنی 
بارودۆخێكی وەها كە بتوانێت ڕێژەی بەشداریكردنی ئافرەتان بباتە 

سەرەوە«.
ئەو كۆمەڵناس������ە هێم������ای بۆ ئەوە كرد كە، بەرەوپێش������بردنی هەر 
بارودۆخێك لە كۆمەڵگەی پارێزگار پێویستی بە كاركردنی بەردەوام 
و ئارامی و لەس������ەرخۆیی هەیە، وتیش������ی »ناتوانی������ن بەم زووانە 
رێژەكە بەرز بكەینەوە، بەڵام پێویس������تە دەوڵ������ەت هێنانی ئافرەتی 
بیانی بۆ بەڕێوەبردنی ناوچە گەشتوگوزارییەكان تا رادەیەكی زۆر 
سنووردار بكات، چونكە ئەمە یەكێكە لەهۆیەكانی متمانەنەبوونی 
كۆمەڵگەی كوردی بەكەرتی گەشتوگوزار كە زۆرجاران لەپەنای 
كاری س������ەرەكی خۆیان، كاری دیكەش دەك������ەن، ئەمەش جگە لە 
زیان بە كەرتی گەش������توگوزار هی������چ ئەنجامێكی دیكەی نابێت. 
بەرزكردن������ەوەی رێژەك������ە هاوكاتە لەگەڵ پرۆس������ەی هۆش������یاری 
گەش������توگوزاری بۆ خێزان لەبواری كاركردن������ی ئافرەت و پێدانی 
دەرفەت و ئیمتیازاتی وەها ك������ە خەڵكی هان بدات متمانەیان بەو 

كەرتە هەبێت و تێیدا كاربكەن«. 

پراكتیكییەوە بەباش������ی ئامادە نەكراوە، پێویستیشە لەسەر كۆمپانیا 
گەشتیارییەكان فەرز بكرێ، كە كارمەند لە دەرەوە نەهێنن و پشت 
بە قوتابیانی بەشەكانی گەشتوگوزار و گەشتیاری ببەستن، ئەگەر 

وانەبێت سوودی بەشی گەشتوگوزار هیچ نابێت«.
پێویس������تە راگەیاندنەكان هانی كۆمەڵگە بدەن بۆ ئەوەی كاركردنی 

كچان لە شوێنە گەشتیارییەكان بە ئاسایی وەر بگرن
داود سلێمان قائیدی، جەختی لەوەش كردەوە كە هەولێر وەك پایتەختی 
گەشتوگوزاری وڵاتانی عەرەبی لەساڵی 2014 دەستنیشان كراوە، 
بۆیە پێویس������تی گرنگ������ی زیاتر بە راهێنان������ی قوتابیانی ئەو بوارە 
بدرێ و دەستگاكانی راگەیاندنیش هانی كۆمەڵگە بدەن بۆ ئەوەی 
كاركردنی كچان لە شوێنە گەشتیارییەكان بە ئاسایی وەر بگرن«. 
لەلای خۆیەوە بڕیاردەری بەش������ی رێبەری گەش������تیاری )ئیدریس 
ئەحمەد(، سەرەتا ئاش������كرای دەكات كە لە بەشەكەی 106 كچی 
قوتابی هەن و دواتر ڕەخنەی لەوە گرت كە »ئەمس������اڵ كەمترین 
نمرە لە بەش������ەكەی ئێمە وەرگیرا، كە لەلایەن قبووڵ مەركەزییەوە 
ناردرابوون«، گوتیش������ی »لەس������ەر ئاس������تی راگرایەتی داوامان 
كردووە وەرگرتنی قوتابیان لەبەش������ەكانی گەش������تیاری بە حەز و 
ویس������تی خودی قوتابی بێت، هەروەها رەچاوی باری جەس������تەیی 
و تەندروس������تییان بكرێت، بۆ ئەوەی س������وود لەهێزی كاركردنی ئەو 
كەسە وەربگیرێت، س������اڵانی رابردوو دەرچووانی ئەم بەشە دەبووایە 
لە هۆتێلەكان بەش������ێوەیەكی پڕاكتیك مەشق بكەن، ئەوەش كێشەی 
زۆری بۆ دروس������ت كردین، كچانی قوتابی ئام������ادە نەبوون بچنە 
هۆتێل، چونكە خێزان و بنەماڵەكانیان قبووڵی نەدەكرد، بەڵام ئێمە 
لەم دواییەدا ئەو كێشەیەمان چارەسەر كرد، دەرچووانی ئەو بەشە بۆ 
مەشقی هاوینە دەنێردرێنە دەستەی گەشتوگوزار، بەڕێوەبەرایەتی 
گەش������توگوزار، شوێنەواری هەولێر، شوێنەواری گشتی، ژینگەی 

گشتی و ژینگەی هەولێر«.
زۆرێك لە پیاوان ئەو وشیارییەی نییە ڕێز لە كاری ئافرەت بگرن

ساجیدە عوس������مان دەرچووی دەزگاكانی گەشتیارییەو وەك خۆی 
باس������یكرد، س������اڵانێك لە هۆتێلەكانی هەولێر كاری كردووە، بەڵام 
»بەهۆی هەراس������انكردنم لەلای������ەن میوانەكانەوە دەس������تبەرداری 
كارەكەمی بووم و ئێس������تا لە كۆمپانیایەك������ی وەبەرهێنانی توركی 
كاردەكەم«. س������ەبارەت بەو گرفتانەش ك������ە لەكاتی كاركردنی لە 
هۆتێل������ەكان هاتۆتەڕێی گوتی »كاركردن لەو بوارە زۆرخۆش������ە و 
ماندووبوونیش������ی كەمە، منیش بە حوكمی ئەوەی لە بنەماڵەیەكی 
رۆش������نبیر و كراوەم، كارك������ردن لە هۆتێل بۆ خ������ۆم و بنەماڵەكەم 
ئاس������ایی بوو، بەڵام بەداخەوە لەهۆتێلە گەشتیارییەكان ئافرەتانی 
بیان������ی لەپەنای ئەو كارەیان كاری لەشفرۆشیش������یان ئەنجامدەدا و 
كارەكەی ئێمەیان ناش������یرین كرد، میوانەكان بەچاوی ئەوان سەیری 
ئێمەشیان دەكرد، تەنانەت چەندین جار لەلایەن میوانەكانەوە داوای 
سێكس������م لێكراوە، ئەو هۆكارانە وایانكرد دەستبەرداری كارەكەم بم، 
هەرچەندە بەڕێوەبەرەكەم پیاوێكی زۆر باش و بە شەخس������یەت بوو، 
بەڵام بەداخەوە زۆرێك لە پیاوان ئەو وشیارییەی نییە رێز لە كاری 

ئافرەت بگرێت و بە چاووی سووك سەیری دەكات«.
خاوەنی هۆتێلەكان قوتابیانی دەرچووی پەیمانگە وەرناگرن

محەممەد ئیس������ماعیل خاوەنی هۆتێل مۆناكۆ پاڵاس جەخت لەوە 
دەكات������ەوە كە ئافرەتی كورد بۆ كاركردن، زۆر كەم ڕوو لە هۆتێل و 
شوێنە گەشتیارییەكان دەكەن، گوتیشی »بەڕاستی ئەوە كێشەیەكی 
یەكجار گەورەی كەرتی گەش������توگوزارە، ئێم������ە نەك كچەكانمان 

نازانم چۆن ڕووبەڕووی 
كۆمەڵگە و تانەكانی 

ببمەوە بۆ ئەوەی دوای 
دەرچوونم لەشوێنە 

گەشتیارییەكان خزمەت 
بكەم

كاركردن لەهۆتێل بۆخۆم و 
بنەماڵەكەم ئاسایی بوو، 
بەڵام ئافرەتانی بیانی 

كارەكەی ئێمەیان ناشیرین 
كردو میوانەكەنیش بەچاوی 

ئەوان سەیریان دەكردین

پێویستە كەرتی گەشتوگوزار 
دڵنیایی بداتە خێزان و 
كۆمەڵگەی كوردی و ئەو 
ستریۆتایپەی كە هەیە 

نەیهێڵێت 

كچێكی قوتابی بەشی كارگێڕی 
دەزگاكانی گەشتیاری لە 

پەیمانگەی تەكنیكی: 

ئافرەتێك كە وازی لە كاركردن لە 
هوتێل هێناوە:

كۆمەڵناسێك:

گەنج لە جومگە 
سیاسی و كۆمەڵایەتی و 
یاساییەكانی كوردستاندا 

چ پێگەیەكی هەیە؟

بەشداریكردنی گەنج لەكایە 
جیاوازەكانی ژیان، نیشانەی 

پڕۆگرێس و پێگەیشتوویی 
شارستانییەتی هەر 

كۆمەڵگەیەكە، بەتایبەتی 
لە بواری سیاسەت و 

كاروباری بەڕێوەبردنی 
وڵات، لەم ڕاپۆرتەدا ڕێژەی 

بەشداریكردنی گەنجان لە 
سیاسەت و ئیدارەی وڵاتیان 

لە ئاستی دنیا و هەرێمی 
كوردستان دەخرێتەڕوو، ئەو 
پرسیارەش ئاڕاستەی چەند 

كەسایەتییەك دەكرێ كە: 
گەنج لە جومگە سیاسی و 

یاساییەكانی كوردستاندا چ 
پێگەیەكی هەیە؟

بەشداری گەنجان لە لەوڵاتانی ئەمریكای لاتین
بەش������داری گەنجان لەپرۆسە سیاسیەكاندا لەوڵاتانی ئەمریكای لاتین 
بەتایبەتی لە وڵاتانی )فەنزویلا، كوبا، بەرازیل، ئەرجەنتین، نیكاراگوا 
� پاراگوای و ئەكوادور ( زۆر بەرچاوەو لەداڕشتنی سیاسەتی ئابووری 
و كۆمەڵایەت������ی و رامیاری وڵاتی خۆی������ان ڕۆڵی بەر چاویان هەیە، 
هەر یەك لەم وڵاتانەش دوو پەرلەمانیان هەیە، ئەنجومەنی نیش������تمانی 
و پەرلەمانی گەنجان كە ئەنجومەنی نیشتمانی سیاسەتی تایبەت بە 
وڵات بەڕێوە دەبات و تەمەنی بەشداربوونیش������ی لەسەرووی 50 ساڵە، 
بەڵام پەرلەمانی گەنجان تەمەنی بەش������داریكردن 25هەتا 30 س������اڵە، 
بۆیە رێژەی بەش������داریكردنی گەنجان لە سیاسەت و ئیدارەی وڵاتیان 
لەوڵاتانی ئەمریكای لاتین لەسەرووی )60%(�ە، بەڵام لە ئەمریكای 
باكوور كە لە ویلایەت������ە یەكگرتووەكانی ئەمریكا و كەنەدا پێكهاتووە، 
بەش������داری گەنجان زۆر لاوازە، لە ویلایەت������ە یەكگرتووەكانی ئەمریكا 
هیچ گەنجێك لەنێو پەرلەماندا نابینرێت، تەنانەت لەئەمریكا شتێك نییە 
بەناوی پەرلەمان، بەڵكو )ئەنجومەنی پیران(یان هەیە، كە بە ناوەكەیدا 
دی������ارە، هەموویان پیرن و ئەوەی خۆی دەپاڵێوێ������ت نابێت تەمەنی لە 
50 س������اڵ كەمتر بێت. لە ئەمریكای باكوور تەنیا كوڕی سەرمایەدارە 
گەورەكان و بەرپرسە سیاسییەكان دیارن. لە وڵاتە سۆشیالیستییەكانیش 
بەشێوەیەكی گشتی بۆ رێكخستنیان لەنێو نۆرمە سیاسییەكاندا هانی 
زیاتری گەنجان دەدەن، بەشێوەیەك بەشداری گەنجان لە وڵاتانی چین 

و رووسیا و میانمار و كۆریای باكوور دەگاتە )%29(.
بەشداری گەنجان لە وڵاتانی ئەوروپا

ڕێژەی بەش������داریكردنی گەنجان لە سیاس������ەت و ئیدارەی وڵاتیان لە 
وڵاتانی ئەوروپا بە بەراورد بەبانگەش������ەكانی دیموكراسی لەو وڵاتانە 
زۆر كەم������ە، بەتایبەتی لە وڵاتێك������ی وەك بەریتانیا گەنجان رێگرییان 
لێدەكرێت، لەچوون������ە پەرلەمان، لەبەریتانی������ا كاندیدی خۆپاڵاوتن بۆ 
پەرلەم������ان نابێت تەمەنی لە 60 شەس������ت س������اڵ كەمتربێت، ئەمەش 
وایكردووە گەنجان كەمتر بتوانن بەشداری ژیانی سیاسی بكەن. خاڵێكی 
دیكە كە وایكردووە كەمترین رێژەی گەنجان بەشداری ژیانی سیاسیی 
وڵاتانی ئەوروپای رۆژئاوا هەبێت، بۆ ئەو سیس������تەمە سەرمایەدارییە 
دەگەڕێتەوە كە لە ولاتانی ئەورپای رۆژئاوادا پەیڕەو كراوە، بۆ نموونە 
لە فەرەنس������ا كەس������ێك ئەگەر خۆی بۆ ئەندامی ئەنجومەنی نوێنەران 
بپاڵێوێت، پێوس������تە خاوەن������ی رێژەیەكی ب������ەرز و دیاریكراوی داهاتی 
بانك������ی بێت، ئەمەش ئەس������تەمە بۆ گەنجێك ئەو پ������ارە زۆرەی لەنێو 
بانكێكدا پاشەكەوت كردبێت، هەتا ئێستا لەوڵاتانی ئەوروپای رۆژئاوا 
بەتایبەتی فەرەنسا و بەریتانیا و ئەڵمانیا هیچ گەنجێكی خوار تەمەن 
40 س������اڵ نەیتوانیوە بگاتە نێو كایەیەكی سیاس������ی و زۆربەی پیاوە 
سیاسییەكانی نێو ئەم وڵاتانە كەسانی سەرووی تەمەن 50 ساڵن، بەڵام 
لە وڵاتانی ئەسكەندینافیا بە بەراورد لەگەڵ وڵاتانی دیكەی ئەوروپا 
ڕێژەی بەش������داریكردنی گەنجان لە سیاسەت و ئیدارەی وڵاتیان زۆر 
زیاترە. لە )سوید، نەرویج، فنلەندە، دانیمارك( لەساڵی 1980 ڕێژەی 
بەش������داریكردنی گەنجان لە سیاس������ەت و ئیدارەی وڵاتیان دەگەیشتە 

)13%( بەڵام ئەمڕۆ ئەو رێژەیە بۆ )24%( بەرزبۆتەوە .
بەشداری گەنجان لەوڵاتانی عەرەبیدا

بەش������داریكردنی گەنجان لەچالاكیە سیاسیەكان و پیشەیەكان لەوڵاتە 
عەرەبیەكان لەسالانی هەش������تاكاندا دەگەیشتە نزیكەی )75%( بەڵام 
ئەو رێژەیەش بەرەو دابەزین چووەو لەهەندێك وڵات گەیشتۆتە )%11(، 
بەڵام لە )جەزائیر، توونس و مەغریب( ڕێژەی بەشداریكردنی گەنجان 
لە سیاس������ەت و ئیدارەی وڵاتیان دەگات������ە )40%( و لە وڵاتێكی وەك 

جەزائیر پەرلەمانی گەنجان هەیە و لە مەغریبیش بەش������داری سیاسی 
بۆ گەنجان فەراهەمكراوە .

پێگەی گەنجان لە هەرێمی كوردستان
لە هەرێمی كوردس������تان گەنجان لە كاری رێكخراوەی مەدەنی و حزبی 
و سیاسی ڕۆڵی بەرچاویان هەیە، بەڵام لە پەرلەمان و حكومەت و لە 
سیاس������ەتی بەڕێوەبردنی وڵاتدا هێشتا رێژەیەكی بەرچاویان نییە. گەر 
چی لە هەرێمی كوردس������تان مەرجی تەمەن بۆ كاندیدی پەرلەمان 25 
س������اڵە و هەوڵێكیش هەیە بۆ ئ������ەوەی پەرلەمانی گەنجان بە فەرمی 

دابمەزرێ، بەڵام هێشتا ئەو هەوڵانە بە ئەنجام نەگەیشتووە.
كۆسپەكانی بەردەم گەنجان كەم كراون

پەرلەمانتار د. عومەر نورەدینی مامۆستای زانكۆ و سەرۆكی لێژنەی 
پ������ەروەردەو خوێندنی باڵا لە پەرلەمانی كوردس������تان، لە ئاخافتنێكیدا 
بۆ گوڵان س������ەبارەت بە هەوڵەكانی پەرلەمان بۆ بەهێزكردنی پێگەی 
گەنجان گوتی »ئێمە ب������ەردەوام هەوڵی بەهێزكردنی پێگەی گەنجان 
دەدەین، ب������ۆ نموونە ئێمە هەوڵماندا تەمەنی ئەندامبوون لەپەرلەمان لە 
30 ساڵییەوە بۆ 25 ساڵی كەم بكەینەوە، ئەمە بێجگە لەوەی كە وەك 
لێژن������ەی پەروەردە و فێركردن لە سیس������تەمی خۆكاندیكردنی یەكێتی 
مامۆس������تایانمان داڕشتەوە، كە پێشتر هەموو ئەندامێكی سكرتارییەت 
پێویستی بە 15 ساڵ خزمەت هەبوو، بەڵام ئێمە بۆ پێنج ساڵ كەممان 
كردەوە، هەمان هەلیشمان بۆ پۆستی بەڕێوبەرە گشتییەكان ئەنجامداوە، 
ئەمە بێجگە لەوەی كە لەس������ەر یاس������ای پ������ەروەردە و خوێندن كارمان 
ك������ردووە، بۆ ئەوەی سیس������تەمی خوێندن بەرەوە چاكس������ازی بڕوات، 
هەروەوەه������ا ئەنجومەنی قوتابیانمان دروس������تكردووە، ب������ۆ ئەوەی ئەم 
ئەنجوومەنە بتوانێت لەڕێگەی پرۆژەی جیاوازەوە كاری زۆر بكات«.
ئ������ەو پەرلەمانتارە جەختی لەوەش كردەوە كە »لەهەرێمی كوردس������تان 
كەشوهەوایەكی لەبار بۆگەنجان ڕەخس������اوەو بەهۆی فەزای ئازادیی 
سیاس������ییەوە گەنج دەتوانێت ب������رەو بەتواناكانی خۆی بدات، تاڕادەیەك 
كۆس������پەكانی بەردەم بەگەنجان كەم ك������راون، داهێنەربوونی گەنجیش 
شتێك نییە لەسەر س������ینیەك بۆ گەنج ڕازابێتەوە، بۆنموونە پەرلەمانی 
كوردس������تان یاس������ای بە ئەندامبوونی پەرلەمانی كرد بە 25 س������اڵ و 
بێگومان ئەمە دەكەوێ�تە س������ەر خودی گەنج كە هەتا چەند سوود لەم 

یاسایە وەردەگرێت«.
هەرێمی كوردستان گەنجترین سەرۆكی حكومەتی لە ڕۆژهەڵاتی 

ناوەڕاستدا هەیە
هەروەها د. عومەر نوەردینی زیاتر گوتی »بێگومان گەنج بەگشتی 
هاتۆتەن������ە نێ������و كایەكانی ژیان و گەنجترین س������ەرۆكی حكومەت لە 
ڕۆژهەڵاتی ناوەڕاس������تدا س������ەرۆكی حكومەتی هەرێمی كوردستانە، 
ئەمە بێجگە لەوەی بە ب������ەراورد بە وڵاتانی ناوچەكە زۆرترین رێژەی 
گەنجان لە ناو پەرلەمانی كوردس������تاندان، س������ەرەڕای بوونی چەندین 
گەنجی بەتوانا لەناو سەركردایەتی حزبە سیاسییەكان و ڕێكخراوەكانی 
كۆمەڵگەی مەدەنی«. نوورەدینی چەند وەزارەتێك بە نموونە دەهێنێتەوە 
كە بەش������ێكی زۆر لە گەنجان تێیدا بەڕێوبەری گشتی و ڕاویژكارن، 
لەوانە: »وەزارەتی پلاندانان ك������ە چەندین گەنجی بەتوانا بەڕێوبەری 
گش������تی و ڕاوێژكارن و پل������ەی تایبەتیان هەیە«، گوتیش������ی »ئەو 
گەنجانەی كە توانیویانە س������وود لەیاساكان وەربگرن و خۆیان كەسانی 
داهێنەربوون، توانیویانە بێنە پێشەوە، بەڵام پێویستە كاری زیاتر بكرێت 
بۆ ئەوەی گەنجی زیاتر بێنە پێشەوە«. ئەوەشی خستەڕوو كە هەرێمی 
كوردستان بە كۆمەڵگەیەكی گەنج دەناسرێت، چونكە نیوەی ژمارەی 

دانیشتووانی هەرێم گەنجن«.

گوڵان: كۆمەڵایەتی

بەراورد بە وڵاتانی 
ناوچەكە زۆرترین ڕێژەی 
گەنج لە ناو پەلەمانی 

كوردستاندایە

گەنج و لاوی كورد 
پێویستییان بە ڕاهێنانی 

زیاتر هەیە بۆئەوەی 
بەرامبەر بەخۆیان و 

داهاتووی وڵاتەكەیان 
هەست بە بەرپرسیارێتی 

بكەن

پەرلەمانتارێك: 

 گەنجێك:

س������ەبارەت بە هەمان پرس د. عومەر نوورەدینی رایوایە »سیستەمی 
خوێندنی هەرێمی كوردس������تان كەموكوڕی تێدایە، بەڵام سیستەمێكی 
نەزوكیش نییە«، ئەوەش������ی خستەڕوو بەنیازن پرۆژەیەكی نوێ تایبەت 
بە پڕۆگرامەكانی پ������ەروەردە دابڕێژن، پڕۆژەكەش بەجۆرێكە گرنگی 

تەواو بە دۆسییەی گەنج دراوە«.
سەربەخۆنەبوونی رێكخراوەكان گەنجیان پەراوێزخستووە

عەباس ش������ەریف »نەبوونی ئایدیایەكی س������ەربەخۆ و پاش������كۆبوونی 
رێكخراوەكانی كۆمەڵی مەدەنی« بە هۆكاری بەشدارینەكردنی گەنجان 
لەپرۆسە سیاس������ی و كۆمەڵایەتییەكان هەژمار دەكات و دەڵێت »بەر 
لەڕاپەرینی 1991 بەهۆی بوونی ڕەوش������ێكی سیاس������ی تایبتمەندەوە، 
ئایدیایەكی هاوبەش لەنێو چینی گەنجاندا دروس������تبوو، ڕاس������تە ئەو 
ئایدیایە تەنیا بریتی بوو لەهەستێكی نەتەوەیی بەرەنگاری، بەڵام جۆرە 
نۆرمێكی بەخشیبوو بە گەنجی كورد كە توانیبوویان وەك پێویست جۆرە 
ئایدیایەكیان هەبێت، بەڵام ئەمڕۆ گەنجی كورد ئەو ئایدیا هاوبەشەی 
نیی������ە، س������ەربەخۆنەبوونی رێكخراوەكانیش ئەوەن������دەی دی گەنجیان 
پەراوێزخستووە، گەنجانی كورد هەرگیز لەم قۆناغەی ئێستادا ناتوانن 
خۆی������ان لەچوارچێوەی ڕێكخراوێك������ی ئایدۆلۆژیدا یەكبخەن، چونكە 
نەیانتوانیوە ئایدیەكی تایبەت بەخۆیان هەبێت، ئەمە سەڕەڕای ئەوەی 
كە شێوازی تایبەتمەندی ئۆرگانیزیم بوونیش هەستی پێناكرێت«. ئەو 
توێژەرە كۆمەڵایەتییە جەختی لەوەش كردەوە كە دروستبوونی ڕەوتێكی 
سیاس������ی تایبەت بەگەنج پێویستی بەكەش������وهەوایەكی تایبەت هەیە، 
گوتیشی »سەرهەڵدانی گەنجی كاریزما زیاتر پەیوەستە بەكۆمەڵگە 
تەقلیدیی������ەكان، بەپێچەوانەوە لەناو كۆمەڵگ������ە مۆدیرنەكان گەنجی 
ئۆرگانیزم س������ەرهەڵدەدات، بەڵام لەكوردستان هەرگیز ئەمە ڕوونادات، 
چونكە هی������چ كام لەچین و توێ������ژەكان رێكخراوێكی س������ەربەخۆیان 
نییە . » عەباس ئەوەش������دەخاتەڕوو كە گەنج كۆڵەكەی كۆمەڵگەی 
مرۆڤایەتییە و هەر كۆمەڵگەیەك بایەخ بەگەنج بدات، ئەو كۆمەڵگەیە 
بازدانێك لەگشت بوارە كۆمەڵایەتی و ئابوورییەكان بەخۆیەوە دەبینێت، 
كۆمەڵگەی كوردیش كۆمەڵگەیەكی گەنجەو ئەگەر گرنگی بەگەنج 
بدرێت، ئەوكات كۆمەڵگە زۆر پێش������دەكەوێت و كاریگەری بەرچاوی 

دەبێت«.
بۆ كاراكردنی گەنج سوود لەئەزموونی وڵاتانی پێشكەوتووی جیهان 

وەربگرین
ئالان موحس������ین قوتاب������ی دواناوەندی لە قوتابخانەی )ش������وەیفات(ی 
نێودەوڵەتی، وەك گەنجێك هێما بۆ ئەوە دەكات كە لە هەرێمی كوردستان 
دەرفەتی لەبار بۆ گەنج ڕەخس������اوە و گەنجیش پێویستە بۆ سەلماندنی 
خۆی »هیممەت« بكات. ئالان بە پێویستی دەزانێت كە كۆمەڵگەی 
كوردی س������وود لە ئەزموونی وڵاتانی پێشكەوتووی جیهان وەربگرێ 
گوتیشی »گەنج و لاوی كورد بە گشتی پێویستی بە ڕاهێنانی زیاتر 
هەیە بۆ ئەوەی بەرامبەر بە خۆیان و داهاتووی وڵاتەكەیان هەس������ت بە 
بەپرسیارێتی بكەن، لە زۆر شوێن ئەو بەرپرسیارێتییە لەگەڵ سیستەمی 
خوێندن������دا تێكەڵ بووە. لە قوتابخانەی ش������ویفات، رێكخراوی ژیانی 
قوتابیی������ان هەیە، كە تێیدا قوتابییەكان كاروباری س������ەبارەت بەخۆیان 
بەڕێوەدەبەن و چەند كەس دەبنە بەڕێوەبەری بەش������ێكی ئەو رێكخراوە. 
تەنانەت بەشداربوونی قوتابی لە چالاكی هاوشێوەی ئەم رێكخراوە شان 
بە ش������انی نمرەكانی وانەكانی دیكەی لە زانكۆكانی ئەمریكا گرنگی 
پێدەدرێت، بەمش������ێوەیە گەنج دەتوانێت لەسەرەتای ژیانیەوە ئەزموونی 
كاریزما و ئۆرگانیزەبوون و بەرپرسیاریەتی خۆی تاقی بكاتەوە، ئەوەش 

دەبێتە هۆی ئەوەی كەسایەتییەكی بەهێزی هەبێت«.

ململانێی نێوان نەوەكان لە سیماكانی كۆمەڵگەی زیندووكارایە
ئومێد خۆشناو سكرتێری گشتی یەكێتی لاوانی دیموكراتی كوردستان، 
ئاماژە بەوە دەكات كە یەكێتی لاوانی دیموكراتی كوردس������تان یەكێكە 
لەڕێكخراوە س������ەرەكییەكانی تایبەت بەگەنجان و لەماوەی تەمەنیدا 
چەندی������ن چالاكی جۆربەجۆری ب������ۆ گەنجان ئەنجام������داوە. ڕۆڵی 
گەنجیشی لە هەموو كۆمەڵگەكان بەشێوەیەكی گرنگ هەژماركردو 
گوتی »لەهەموو سیس������تمەكاندا بەتایبەتی سیستەمی دیموكراسی 
دەرفەتێكی زیاتر بۆ گەنجان دەڕەخس������ێت، بۆ ئەوەی بتوانن بەشداری 
كارا لەگش������ت ب������وارە جیاوازەكاندا بكەن، لە هەرێمی كوردس������تانیش 
لەگ������ەڵ پێش������كەوتنی تەواوی س������ێكتەرەكانی ژی������ان قەناعەتێكی 
مەبدەئی لەلای گەنجان و دەس������ەڵات و نەوەی پێش������وو دروس������تبووە 
كە دەبێت س������وود لەتواناكانی گەنج وەربگیرێت«. ئەوەشی خستەڕوو 
كە هەوڵدەدەرێت لەهەرێمی كوردس������تان دەرفەت������ی زیاتر بۆ گەنجان 
بڕەخسێت و گوتیشی »ئێمە وەك یەكێتی لاوانی دیموكراتی كوردستان 
بەتایبەت������ی لەدوای كارنامەی كۆنگرەی حەوتەم بەش������ێوەیەكی زۆر 
ورد كار لەسەر پرس������ەكانی گەنج دەكەین و خۆمان بەخاوەنی هەموو 
پرس������ەكانی گەنج دەزانین و هەمیش������ە كارمان لەسەر ئەوە كردووە كە 
بتوانین گەنجی بەتواناو داهێنەر پێبگەیەنین«. نموونەشی بەوە هێناوە 
كە »بەهاوكاری ڕێكخراوەكانی دیكە توانیمان تەمەنی پەرلەمانتار لە 
30 ساڵەوە بۆ 25ساڵ كەمبكەینەوە، ئەمە بێجگەلە هەوڵەكانی ئێمە 
بۆ بەشداری گەنج لەپۆس������تەكانی نێو حزبدا، بۆ نموونە لەكۆنگرەی 
13ی پارتی دیموكراتی كوردستان ئێمە بەچەندین نوێنەر بەشداریمان 
ك������رد، ئەوەبوو ژمارەیەكی زۆر لەگەنجان لەكادری ناوەندی پارتییەوە 
چونە نێو س������ەركردایەتی پارتی بۆ ئەوەی بتوانن وەك گەنج كاربكەن 
و لەو باوەڕەدام كەئەو گەنجانە ڕۆڵی خۆیان وەك گەنج بینیوە، ئەمە 
بێجگەلەوەی كەبەشداری گەنجان لەكایە ئیدارییەكاندا زۆر بەجوانی 
هەستی پێدەكرێت و رێژەیەكی زۆر لەگەنجان بەشداری لەپۆستەكانی 

حكومەت دەكەن«.
ئومێد خۆش������ناو ڕایوایە ململانێی نێوان نەوەكان یەكێكە لە سیماكانی 
كۆمەڵگەی زیندوو، هەرێمی كوردس������تانیش بەدەرنییە لەو ململانێیە، 
گوتیشی »ئەوەی جێگەی سەرنجە ئەوەیە كە ململانێیەكە نەگەیشتۆتە 
ئاس������تێكی وەها كە نەوەی رابردوو نەوەی ئێستا رەتبكاتەوە، یان نەوەی 
ئێس������تا كار و خەبات و تێكوشانی نەوەی پێشوو نادیدە بگرن، بێگومان 
دەتوانرێت ئەمە بەهەنگاوێكی دڵخۆشكەر دابنرێت، بۆ ئەوەی هەردوولا 

بتوانن بەهاوكاری یەكتری كۆمەڵگە بەرەوپێش ببەن« .
پێویستە حكومەت هەوڵبدات توانا خودییەكانی گەنج زیاد بكات

گرنگترین فاكتەری كاریگەر لەسەر ژیانی تاك پرۆسەی خوێندنە
توێ������ژەری كۆمەڵایەتی عەباس ش������ەریف، جەخت ل������ەوە دەكاتەوە كە 
پرۆسەی خوێندن وەك فاكتەرێكی گرنگی ژیانی مرۆڤ كاریگەری 
لەسەر ژیانی تاك هەیەو دەڵێت »بێگومان پرۆسەی بەكۆمەڵایەتیبوون 
لەژیانی تاكدا بەچەند قوناغێكدا دەڕوات، ئەوانیش بریتین لە خێزان كە 
یەكەم وێس������تگەی ژیانی ئادەمیزادە و دواتر قوتابخانەو پاشان شوێنی 
كارو پێش������ە، واتا ه������ەر قۆناغێك كاریگەری تایبەتی خۆی لەس������ەر 
دروستبوونی كەسایەتی مرۆڤ هەیە، بەجۆرێك ناتوانین بڵێین ئەركی 
هەریەكێ������ك لەم قۆناغانە لەوەی تریان كەمت������رە، ئەمە ئەوە دەردەخات 
ك������ە بەپرۆگرامی خوێن������دن كاریگەرییەك������ی زۆری هەیە و نەبوونی 
پڕۆگرامێك������ی بەهێزی خوێندن یەكێكە ل������ەو گرفتانەی كە گەنجی 
كوردی ڕووبەڕووی قەیرانێكی نامۆ كردۆتەوە، بەڵام ناشكرێت بلێیت 

تەنیا فاكتەرە«.

قەناعەتێكی مەبدەئی 
لەلای گەنج و دەسەڵات و 
نەوەی پێشوو دروستبووە كە 
دەبێت سوود لەتواناكانی 
گەنج وەربگیرێت

نەبوونی پڕۆگرامێكی 
بەهێزی خوێندن یەكێكە 
لەو گرفتانەی كە 
گەنجی كوردی ڕووبەڕووی 
قەیرانێكی نامۆ كردۆتەوە

سكرتێری گشتی یەكێتی لاوانی 
دیموكراتی كوردستان:

كۆمەڵناسێك: 


